
 

 

СЕМИНАРИ ИЛМӢ-МЕТОДӢ ОИД БА УСУЛҲОИ 

ИННОВАТСИОНИИ ЗАБОНОМӮЗӢ 

 

          24 сентябри соли 2026 тибқи нақшаи кории Пажӯҳишгоҳи 

рушди маориф ба номи Абдураҳмони Ҷомии Академияи таҳсилоти 

Тоҷикистон дар толори шуъбаи маорифи шаҳри Турсунзода 

семинари илмӣ-методӣ дар мавзуи «Усулҳои инноватсионии беҳтар 

гардонидани забономӯзии хонандагон дар ҳошияи татбиқи 

“Барномаи давлатии такмили таълим ва омӯзиши забонҳои русӣ ва 

англисӣ дар Ҷумҳурии Тоҷикистон барои давраи то соли 2030”» 

баргузор гардид.Дар кори семинар намояндагони Пажӯҳишгоҳи 

рушди маориф - Котибова Шарифа Пирмаҳмадовна, номзади 

илмҳои педагогӣ, дотсент, мудири шуъбаи мактабҳои камнуфус ва 

бознигариву такмили стандарт, барномаҳои таълимию китобҳои 

дарсии таҳсилоти ақаллиятҳои миллӣ, инчунин ходимони илмии 

шуъба - номзадони илмҳои педагогӣ Чонмаҳмадова Гулрафтор 

Шералиевна, Шарифова Санавбар Саъдуллоевна ва Лутфуллоева 

Заррина Маҳмадуллоевна, инчунин намояндагони шуъбаи маорифи 

шаҳри Турсунзода ва омӯзгорони муассисаҳои таҳсилоти миѐнаи 

умумии шаҳр иштирок намуданд. Зимни семинар таъкид гардид, ки 

дар шароити густариши робитаҳои илмӣ, фарҳангӣ ва иҷтимоӣ 

баланд бардоштани сифати забономӯзӣ, рушди нутқи мураттаб ва 

ташаккули салоҳиятҳои коммуникативии хонандагон аҳаммияти 

махсус касб менамояд. Дар ин замина аз дастурҳои ҳикматомӯзи 

Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон ѐдовар шуд: 

«Зарур аст, ки махсусан, ба омӯхтани забонҳои русӣ ва англисӣ 

эътибори аввалиндараҷа дода шавад». Ҳамчунин гуфта шуд, ки 

омӯзиши забонҳои хориҷӣ бо омодасозии насли ҷавон ба талаботи 

рушди илмиву техникӣ ва технологии кишвар, фароҳам овардани 

шароити мусоид дар азхудкунии амиқи онҳо муҳим мебошанд.  Дар 

рафти семинар Котибова Шарифа Пирмаҳмадовна дар мавзуи 

«Инкишофи нутқи мураттаб - омили муҳими забономӯзӣ» маърӯза 

намуда, нақши нутқи мураттабро дар рушди захираи луғавӣ, баѐни 

пайдарпай ва мантиқии фикр, ташаккули малакаҳои муоширатӣ ва 

истифодаи амалии забон шарҳу тавзеҳ дод. Чонмаҳмадова 

Гулрафтор Шералиевна дар мавзуи «Эффективные методы обучения 

на уроках русского языка» суханронӣ намуда, масъалаҳои 

истифодаи усулҳои самаранок ва фаъоли таълим, ҷалби хонандагон 

ба фаъолияти мустақилонаи нутқӣ ва баланд бардоштани 

самаранокии дарсҳои забони русиро мавриди баррасӣ қарор дод. 

Шарифова Санавбар Саъдуллоевна дар мавзуи «Забони давлатӣ - 

рукни муҳими давлатдорӣ ва ҳувияти миллӣ» маърӯза карда, нақши 



забони давлатиро дар таҳкими худшиносӣ, ҳувияти миллӣ ва 

фарҳанги муоширати хонандагон таъкид намуд. Зикр гардид, ки 

омӯзиши забонҳои хориҷӣ бояд дар баробари эҳтиром ва арҷгузорӣ 

ба забони давлатӣ ба роҳ монда шавад. Дар идома Лутфуллоева 

Заррина Маҳмадуллоевна дар мавзуи «Усулҳои муосири забономӯзӣ 

дар ташаккули салоҳиятҳои эҷодии хонандагон дар мактабҳои 

камнуфус» суханронӣ намуда, имкониятҳои усулҳои муосир ва 

интерактивии таълимро дар рушди мустақилияти фикрӣ, фаъолияти 

эҷодӣ ва салоҳиятҳои забонию муоширатии хонандагон мавриди 

таҳлил қарор дод. Дар рафти семинар байни иштирокдорон доир ба 

роҳҳои баланд бардоштани сифати забономӯзӣ, рушди нутқи 

хонандагон, истифодаи технологияҳои инноватсионии таълим ва 

татбиқи таҷрибаҳои пешқадами педагогӣ мубодилаи афкор сурат 

гирифт. Дар фарҷом таъкид гардид, ки татбиқи самараноки 

ҳадафҳои Барномаи давлатии такмили таълим ва омӯзиши забонҳои 

русӣ ва англисӣ пеш аз ҳама такмили пайвастаи маҳорати касбии 

омӯзгор, интихоби усулҳои самараноки таълим ва фароҳам овардани 

муҳити фаъоли муоширатиро тақозо менамояд. Семинари илмӣ-

методӣ барои табодули таҷрибаи касбӣ, такмили фаъолияти методии 

омӯзгорон ва густариши истифодаи усулҳои муосири забономӯзӣ 

заминаи мусоид фароҳам овард. 

 

 



 
 

 



 

 



 
 

 


